
Na osnovu člana 13. Zakona o principima lokalne samouprave u Federaciji Bosne i 
Hercegovine („Sl. novine Federacije BiH“, br. 49/06), člana 22. Statuta općine Vareš – 
prečišćeni tekst, broj 01-162/12 od 11.09.2012.godine, Općinsko vijeće Vareš, na 16. 
sjednici održanoj 27.02.2014. godine, d o n o s i 
 
                                                                                                                 

O D L U K U 
 

o kriterijima, načinu i postupku raspodjele sredstava iz granta 
za neprofitne organizacije/udruženja građana koji se finansiraju 

ili sufinansiraju sredstvima budžeta općine Vareš 
 

 
Član 1. 

 Ovom Odlukom utvrđuju se kriteriji, način i postupak raspodjele budžetskih sredstava 
općine Varešu iz granta za neprofitne organizacije/udruženja građana utvrđenim u budžetu 
Općine Vareš. 

Član 2. 
            Sredstva iz člana 1. ove Odluke dodjeljuju se udruženjima građana, fondacijama, 
sportskim društvima, klubovima i drugim subjektima koji su registrovani u Bosni i 
Hercegovini, imaju sjedište na području općine Vareš, a čiji projekti su kandidovani za 
finansiranje iz budžeta općine Vareš  i realizuju se u interesu i na području općine 
Vareš.Sredstva se mogu dodijeliti i udruženjima čije je sjedište na teritoriji druge općine, pod 
uslovom da se projekat koji se aplicira realizuje u interesu općine i u potpunosti na području 
Vareš. 

                                                      Član 3. 
           Sredstva se dodjeljuju na osnovu Javnog poziva. 
           Javni poziv za raspodjelu sredstava iz člana 1. ove Odluke se objavljuje na oglasnoj 
tabli Općine Vareš, na zvaničnoj web stranici Općine i putem radija Bobovac najkasnije do 
01. aprila tekuće godine. 
          Javni poziv za raspodjelu sredstava traje 15 dana od dana objavljivanja u sredstvima 
informisanja. 

                                                      Član 4.      
          Prijedlog projekata za finansiranje iz budžeta vrši Komisija koju imenuje Općinsko 
vijeće Komisija ima predsjednika i dva člana.Jedan član Komisije se imenuje iz reda državnih 
službenika Službe za privredu i finansije, jedan član se imenuje iz reda državnih službenika i 
namještenika Službe za društvene djelatnosti i BIZ i jedan član iz reda udruženja građana.       

 Treći član Komisije će biti izabran iz nevladinog sektora nakon okončanja javnog 
poziva iz udruženja koje nije apliciralo na javni poziv. 
 

                                                    
                                                Član  5. 
  

 Mandat članova Komisije traje do okončanja postupka po raspisanom Javnom pozivu. 
Članovi Komisije se mogu promijeniti u toku trajanja mandata Rješenjem Općinskog 
načelnika. 
                                                               Član 6. 

 
Sredstva iz člana 1. Odluke raspoređuju se udruženjima građana, udruženjima 

proisteklim iz OOR 1992 – 1995. godine i sportskim udruženjima i organizacijama čiji 
projekti se odnose na: 

- projekte koji doprinose unapređenju socijalne inkluzije najranjivijih socijalnih 
kategorija za koje je iskazan interes općine Vareš 

- projekti resocijalizacije i integracije boračke populacije, projekti očuvanja i 
njegovanja tradicije OOR-a, projekti humanitarnog, sportsko rekreacionog i 
rehabilitacijskog karaktera za koje je iskazan interes općine Vareš.  

- projekte koje razvijaju i jačaju ulogu žena u lokalnoj zajednici 
- projekti koji doprinose afirmaciji i očuvanju kulturno – historijskog naslijeđa 
     za koje je iskazan interes općine Vareš. 
- projekti koji afirmiraju turističke potencijale, doprinose razvoju turističke ponude i           

 zaštiti okoliša za koje je iskazan interes općine Vareš. 
- projekti koji doprinose jačanju i razvoju sporta i fizičke kulture i organizovanju 

sportskih takmičenja za koje je iskazan interes općine Vareš. 
 
                                                                Član 7. 
 
 Subjekti iz člana 2. ove Odluke podnose prijavu komisiji na objavljeni Javni poziv. 
             Prijava treba sadržavati: 

- rješenje o registraciji (ovjerena kopija), 
- identifkacioni broj, 
- transakcijski račun, 
- kratak opis udruženja sa podacima o prethodno realizovanim projektima i kvalifikaciji  
  kadrova koji implementiraju projekat (odgovorne osobe, saradnici, volonteri,) 
- projekat kojim organizacija aplicira za dodjelu sredstava, sa jasnom definicijom ciljne                 
grupe, očekivanim rezultatima, te specifikacijom troškova za realizaciju, 
- uvjerenje o izmirenim poreskim obavezama (Poreska uprava), 
- uvjerenje o izmirenim doprinosima za zaposlene (ukoliko ima zaposlenih).  
- bilans stanja i uspjeha za proteklu godinu ovjeren od strane nadležnog organa 
- izvještaj o održanoj skupštini udruženja. 

                                                              
                                                                 Član 8. 
  

Udruženja kojima su dodijeljena sredstva po Javnom pozivu za prethodnu godinu, 
prilažu izvještaj o realizaciji projekta sa obrazloženjem o eventualnim odstupanjima, kao i 
finansijski izvještaj u skladu sa važećim propisima. 
            Ukoliko udruženje ne dostavi tražene izvještaje, ne može učestvovati u raspodjeli 
sredstava za godinu u kojoj se sredstva dodjeljuju. 

Član 9. 

 
Aplikant može konkurisati na ukupan iznos cijene projekta ili dio nedostajućih 

sredstava, što je dužan naznačiti u zahtjevu. 
 
                                                                     Član 10. 
 

Općinsko vijeće vrši odabir projekata na osnovu prijedloga Komisije iz člana 4. ove 
Odluke, koji je sačinjen u skladu sa slijedećim kriterijima: 
a) Pozitivni kriteriji 
- da se projekti odnose na jednu od definisanih oblasti iz člana 6. ove Odluke, 
- da se projekat realizira na području općine Vareš, 
- da projekat ima direktan pozitivan uticaj u oblastima definisanim u članu 6. ove Odluke, 
- da projekat ima pozitivan uticaj na ciljne grupe, 
- da organizacija koja provodi projekat ima iskustva i kapacitet za provođenje projekta, 
- da predloženi projekat ima gender komponentu (društvenog, ekonomskog osnaživanja žena), 
- da su očekivani rezultati mjerljivi, realni i ostvarivi, 
- da se realizacijom projekta vrši uključivanje marginaliziranih grupa (osobe sa 
onesposobljenjem, socijalno ugrožene kategorije, djeca sa posebnim potrebama). 
 
b) Eliminatorni kriteriji 
- projekat nije dostavljen u naznačenom roku, 
- nedostaju formalni uslovi za kandidovanje projekta (nepotpuna ili netačna dokumentacija), 
- nije opravdan utrošak sredstava za ranije odobrene projekte (nije dostavljen finansijski i 
narativni izvještaj o provođenju projekta iz predhodne godine a koji je finansiran ili 
sufinansiran iz budžeta općine Vareš), 
- nije vidljiv ili jasno definiran očekivani rezultat projekta, 
- projekat je usmjeren na promociju političke stranke, 
- aktivnosti predviđene projektom već postoje ili su realizirane. 
 
                                                                       Član 11. 
 
 Za ocjenu projekata prema pozitivnim kriterijima koristi se skala od 1 do 3 poena za 
svaki kriterij pojedinačno.Svaki član Komisije dodjeljuje bodove za svaki od pojedinačnih 
kriterija.Konačna ocjena bodova predstavlja zbir bodova svih članova Komisije. 
           Ukoliko primjena nekog od eliminatornih kriterija nije rezultat ocjene svih članova 
Komisije pojedinačno, odluka o primjeni eliminatornog kriterija se donosi većinom ukupnog 
broja članova Komisije. 
           Komisija konačnu ocjenu svakog projekta vrši na Formularu za bodovanje projekata 
 

Član 12. 
Formular za bodovanje projekata sadrži: 
- naziv projekta i ime ili naziv podnosioca projekta, 
- datum ocjenjivanja, potpise predsjednika i članova Komisije, 
- definisane kriterije i način bodovanja, 
- obrazloženje o odbijanju projekta ( u slučaju da nisu ispunjeni kriteriji). 
 
                                                                    Član 13. 
 
 Komisija donosi prijedlog Odluke rukovodeći se ocjenom projekta na osnovu kriterija 
propisanih u članu 10. ove Odluke.U slučaju da dva ili više projekata dobiju isti broj bodova, 

a raspoloživa sredstva nisu dovoljna za njihovo finansiranje, Komisija većinom glasova vrši  
odabir projekata za finansiranje.         
  Komisija je dužna da pripremi prijedlog Odluke o raspodjeli sredstava i proslijedi 
Općinskom načelniku u roku od 15 (petnaest) dana od dana isteka roka Javnog poziva za 
prijavu projekata. 
          Konačnu Odluku o raspodjeli sredstava donosi Općinsko vijeće. 
 
                                                                     Član 14. 
 
            Odluku o raspodjeli sredstava iz člana 1. Odluke Općinski načelnik će putem Službe 
za društvene djelatnosti i boračko-invalidsku zaštitu objaviti na zvaničnoj web stranici, putem 
Radio Bobovca i oglasnoj tabli Općine Vareš.O odluci za dodjelu sredstava Općinski načelnik 
će putem Službe za društvene djelatnosti i boračko-invalidsku zaštitu informisati svakog 
aplikanta pojedinačno. 
                                                                    Član 15. 
 

Nakon donošenja Odluke o raspodjeli sredstava i javnog objavljivanja Odluke 
Općinski načelnik zaključuje ugovor sa udruženjima, kojim se uređuju međusobna prava i 
obaveze. 
 
                                                                     Član 16. 
 
            Sredstva će biti doznačena korisniku, nakon potpisivanja ugovora jednokratno ili u 
ratama, čiji su iznosi i rokovi precizirani zaključenim ugovorom, odnosno, u skladu sa 
prilivom sredstava. 
                                                                     Član 17. 
 
             Udruženja kojima su dodijeljena sredstva za projekte podnose izvještaj o realizaciji 
Općinskom načelniku najkasnije 30 dana nakon realizacije projekta. 
 
                                                                     Član 18. 
 
           Realizacije projekata prati Služba za društvene delatnosti i boračko-invalidsku 
zaštitu, a kontrolu utroška sredstava Služba za privredu i finansije. 
 
                                                                    Član 19. 
 

Ova Odluka stupa na snagu osmog dana od dana objavljivanja na oglasnoj tabli općine 
Vareš.   
 

 
PREDSJEDAVAJUĆI 
OPĆINSKOG VIJEĆA 

  
Zdravko Marošević 

 
   
 

Odluka objavljena na oglasnoj tabli Općine Vareš 28.02. 2014. godine. 
 
 
                                                                                                 OPĆINSKI  NAČELNIK 
 
                                                                                             Kovačević Avdija, dipl. pravnik 

                                     O b r a z l o ž e n j e 
 
 

1. Pravni osnov 
             Pravni osnov za donošenje Odluke o kriterija, načinu i postupku dodjele sredstava 
iz granta ze neprofitne organizacije/ udruženja građana koji se finansiraju ili sufinansiraju 
sredstvima budžeta općine Vareš sadržan je u članu 13. Zakona o principima lokalne 
samouprave u Federaciji Bosne i Hercegovine ( „Sl. novine Federacije BiH, br.49/06) i 
članu 22. statuta općine Vareš – pročišćeni tekst, broj 01-162/12 od 11.09.2012.godine. 
 
2. Razlog za donošenje 
          U protekloj  kalendarskoj i budžetskoj godini vršena je dodjela sredstava 
udruženjima građana putem Javnog poziva i na osnovu kriterija koji su utvrđeni od strane 
Službe za društvene djelatnosti i BiZ-u uz saglasnost općinskog načelnika. 
Donošenjem predložene Odluke omogućit će se dodjela predviđenih budžetskih sredstava 
nevladinim organizacijama na potpuno transparentan način. 
 
3. Finansijska sredstva 
         Za donošenje ove Odluke nisu potrebna dodatna finansijska sredstva, za  provođenje 
ove Odluke finansijska sredstva predviđena su u  budžetu općine Vareš u iznosu od 
42.000,00 KM, ekonomski kod 614311. 
 
 

 
 
                                                                                                   P R E D L A G A Č, 
                                                                                             OPĆINSKI   NAČELNIK  
 
 
                                                                                          Kovačević Avdija, dipl. pravnik 
                                                                                          


